
0 Goberno estatal impadn unilateralmente unha suba salarial que
incrementara a perda de poder adquisitivo no sector publico

A Area Publica da CIG denuncia a convocatoria dunha Mesa Xeral na que o

www.cig-ensino.gal

goberno imposibilitou calquera tipo de negociacion e reclama a

eliminacion das taxas de reposicion para poder crear emprego neto e

recuperar a xestion dos servizos publicos

Na reunion da Mesa Xeral de Negociacion das
Administraciéns Plblicas a Area Publica da CIG
cualificou como insuficiente a proposta de suba
do 2% imposta polo goberno de coalicién para
todos os empregados e empregadas publicas do
estado cando o IPC interanual xa esta no 4% e hai
unha prevision de crecemento do PIB do 5,9%. O
Ministerio de Funcidn Publica ministerio convocou
a reunion con menos de 24 horas de antelacion e
sen remitir documentacion e presentouse cunha
proposta pechada sen marxe para a negociacion,
desatendendo todas as propostas da CIG, entre
elas a posibilidade de contemplar unha clausula
de garantia salarial, incrementando asi a perda do
poder adquisitivo do persoal empregado publico,
que na ultima década sumou preto dun 10%.

Para garantir que a recuperacion sexa real e
efectiva a CIG propuxo que a suba sexa do 5%
anual no periodo 2022-2024, estabelecendo unha
clausula de garantia salarial para este periodo e
regular a recuperacion das retribucions basicas
integras na contia das pagas extraordinarias de
todos os grupos, que foron recortadas xa no ano
2010 polo goberno de Zapatero baixo a escusa da
crise, e que a dia de hoxe non se recuperaron,
sendo responsabilidade tnica e exclusiva do
goberno espafiol.

As taxas de reposicion ou o control

centralista do goberno

A Area Publica da CIG (Ensino, Administracién
Publica e Saude) reclamou novamente ao
goberno espafiol a retirada completa das taxas de
reposicion, de maneira que se permita a creacion
neta de emprego en todas as administracions e a

recuperacion e reforzo dos servizos publicos.

O voceiro da Area Publica da CIG, Xabier Picén,
denunciou as formas e contido dunha xuntanza
que "mais ben foi unha comision informativa que
Funcién Publica despachou nunha hora, como
mero tramite de obrigado cumprimento para a
elaboracion do Proxecto de Orzamentos do
Estado, mais sen ningun respecto polo dereito &
negociacion colectiva”.

Para o que si serviu a Mesa foi para constatar que
0 Goberno mantera as taxas de reposicion de
efectivos, impedindo deste xeito as distintas
administracions publicas poder dimensionar os
seus cadros de persoal e decidir sobre a xestion
dos servizos que presta, en funcién das stas
propias capacidades orzamentarias.

Fronte a isto, explica Picon, a CIG pediulle "ao
goberno, que se autodefine como o mais
progresista da historia, que abandone o mantra
neoliberal das taxas de reposicion e permita as
administracions publicas crear emprego neto,
para recuperar a xestion dos servizos publicos".



